
Skandaproktam Bhasmadharanaphalopadesham

ಸ್ಕಂದಪ್ರೋಕ್ತಂ ಭಸ್ಮಧಾರಣಫಲೋಪದೇಶಂ

(ಶಿವರಹಸ್ಯಾಂತರ್ಗತೇ ಈಶ್ವರಾಖ್ಯೇ)
ಸ್ಕಂದಃ (ಉವಾಚ)

ಅಷ್ಟಸ್ಥಾನಧೃತಂ ತ್ರಿಪುಂಡ್ರಮಲಿಕೇ ಸ್ಯಾದಷ್ಟಮೂರ್ತಿಪ್ರಿಯಂ
ತದ್ವೈ ದ್ವಾದಶರುದ್ರದೈವತಮುಮೇ ತದ್ದ್ವಾದಶಾಂಗೈರ್ಧೃತಂ .

ಮನ್ಯೇ ಷೋಡಶಶೀತಲಾಂಗಕಲಯಾ ಧಾರ್ಯಂ ತ್ರಿಪುಂಡ್ರಂ ತನೌ
ದ್ವಾತ್ರಿಂಶಸ್ಥಿತ ವರ್ಷ್ಮಣಿ ತ್ರಿಭುವನಾಧೀಶಾಸ್ಪದಂ ಪ್ರಾಪ್ನುಯಾತ್ .. 59..

ಧೃತಂ ಲಲಾಟೇಽಕ್ಷಿ ದಧಾತಿ ಭಾಲೇ
ಪಾಣಾವಥೈಣಂ ಶಿರಸೀಂದುಗಂಗಾಂ .

ವಕ್ಷಸ್ಸುಚಕ್ಷುಃಶ್ರವಸೋರುಹಾರಂ
ಹಾರೋಭವೇತ್ ಭೂತಿವಿಭೂತಿಭಾನೈಃ .. 60..
ಯೋ ವಹ್ನಿಸಪ್ತಕಮನುಪ್ರಥಿತೋರು ಭಸ್ಮ-
ಭೂಷಸ್ತ್ರಯಾಯುಷಮನುಪ್ರಥಿತೋರುಪುಂಡ್ರಃ .
ಭಾಲೈಣವಾಹಸಖ ಏಣಕೃತಾಂಕಮೌಲಿ-

ರೇಣೀದೃಶಾರ್ಧತನುರೇಣಕರೋ ಭವೇತ್ ಸಃ .. 61..
ವಿರಜಾನಲಜಾಂ ಸಮಿದ್ಭವಾಂ ವಾ
ಸಿತವರ್ಣಾಂ ಕಿಲ ಧಾರಯೇದ್ವಿಭೂತಿಂ .

ಸ್ಮೃತಿಜಾತಾನಲಭಸ್ಮಧಾರ್ಯಮಾಹು-
ರ್ಗೃಹಿಣಾಂ ವೈ ನಿಯಮೇನ ಸರ್ವಥಾಪಿ .. 62..

ವನದಾವೋತ್ಥಭವಂ ವನೇಚರೋ
ಯತಯಃ ಸರ್ವಗತಂ ಸಿತಂ ಸದಾ .

ಅತಿವರ್ಣಾಶ್ರಮಧರ್ಮತತ್ಪರಃ
ಪಿತೃಕಾಂತಾರಗತಂ ವಿಲೇಪಯೇತ್ .. 63..

ವಿಪ್ರಾಣಾಂ ಪಚನಾಗ್ನಿಸಂಭವಮುಮೇ ಧಾರ್ಯಂ ತ್ರಿಪುಂಡ್ರಾತ್ಮನಾ
ಭಸ್ಮೈವಾಧಹರಂ ಭವೇತ್ ಹಿತಕೃತ್ಪಾದೋದ್ಭವಾನಾಂ ಸದಾ
ಸಂಕೀರ್ಣೇಷ್ವಪಿ ರಥ್ಯಪಥ್ಯವಿಹಿತಂ ಭಸ್ಮೈವ ತತ್ಪಾವನಂ .. 64..

ಧನ್ಯಾನಾಮಿದಮೇವ ಮಂಗಲಕರಂ ಸದ್ಭಾಲಲಿಪ್ತಂ ಮುನೇ .. 65..

ಭಸ್ಮತ್ರಿಪುಂಡ್ರ ಪರಿಮಂಡಿತತುಂಡಗಂಡ
ಶ್ರೀಬಾಹುದಂಡಯುಗಲಾಂಸ ಬೃಹತ್ಪಿಚಂಡಃ .
ಚಂಡಾಂಶುಸೂನುನಿಲಯಂ ನ ಸ ಜಾತು ಪಶ್ಯೇತ್
ಇಂದುಪ್ರಭಾಸರಸಮೌಲಿಕಟಾಕ್ಷಷಂಡೈಃ .. 66..
ಭವೇತ್ಸ ವಿಭವಾಧಿಕಃ ಪ್ರತಿಭವೇಽಪಿ ಭಾವಾದರೋ
ಭವೋದ್ಭವಸಮರ್ಚನಪ್ರಭವಿತಾತ್ಮಭಾವಃ ಸದಾ .

ಭಜೇತ ಭಸಿತಂ ಸಿತಂಯದಿ ತದಾ ತನುಂ ಸಂತ್ಯಜನ್
ಭವೇತ್ಕಿಲ ಹಿ ನಾ ನರಃ (ಯಮಾದೃತಃ)ಪರಮಕಾತರಃ ಪಾಮರಃ .. 67..
ಶಿವೇ ಭಸಿತ ಭೂಷಣೋ ಭವತಿ ಭಾಗ್ಯಪೂರ್ಣೋ ನರೋ
ವರಶ್ರುತಿಪರಾಯಣೋಽಪ್ಯಹಹ ಭಸ್ಮಪುಂಡ್ರೋಜ್ಝಿತಃ .
ದ್ವಿಜಾಧಮಕುಲಾನಲ ಪ್ರಬಲಧೂಮಕೇತುರ್ಭವೇ-
ತ್ಕದಾಪಿ ನರಕಾಲಯಾನ್ನ ಹಿ ಸ ಜಾತು ಮುಚ್ಯೇತ ಚ .. 68..

ಧೃತಸಿತಭಸಿತತ್ರಿಪುಂಡ್ರಭೂಷಾ
ಯತಿಮತಿಗತಿದಾಯಿನಃಸ್ತುತೇಶಾಃ .
ಕೃತವರಸುಕೃತೋಜ್ಝಿತಾರಿವರ್ಗಾ-
ಮಿತಹಿತತಪಸಾ ಭವಂತಿ ಹಾರಾಃ .. 69..
ನಾಮ್ನಾ ನ ಶೌಚಾಚಮನಕ್ರಿಯಾಭಿಃ
ವಿದ್ಯಾಪಿ ಕೃತಾಕೃತಾಭಿಃ .
ಭಸ್ಮತ್ರಿಪುಂಡ್ರೋಜ್ಝಿತಭಾಲಗಾತ್ರಃ
ಪಾತ್ರಂ ಸ ನಾಮುಷ್ಮಿಕಪುಣ್ಯಹೇತೌ .. 70..

ವೀತೈಷಣಸ್ತ್ರಿಷವಣಂ ಕಿಲ ಭಸ್ಮಭೂಷೋ
ಯೋಷಾವಿರುದ್ಧಹೃದಯಃ ಕಿಲ ಭಕ್ತವರ್ಯಃ .
ಶಾಕ್ತಃ ಸ ಮುಕ್ತಿಪದವೀಮಭಿವೀಕ್ಷಿತುಂ ವೈ
ತ್ರ್ಯಕ್ಷಪ್ರಸಾದಮಖಿಲಂ ಸ ತದಾ ಲಭೇತ .. 71..

.. ಇತಿ ಶಿವರಹಸ್ಯಾಂತರ್ಗತೇ ಸ್ಕಂದಪ್ರೋಕ್ತಂ ಭಸ್ಮಧಾರಣಫಲೋಪದೇಶಂ
ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶ್ವರಾಖ್ಯಃ ದಶಮಾಂಶಃ .ಅಧ್ಯಾಯಃ 6 . 59-71..

- .. shrIshivarahasyam . IshvarAkhyaH dashamAMshaH . adhyAyaH 6 . 59-71..

Notes:

Skanda ಸ್ಕಂದ summarizes about the merits of applying Bhasma Tripuṅḍra ಭಸ್ಮ
ತ್ರಿಪುಂಡ್ರ.

ŚivaRahasyam daśamāṃśaḥ ಶಿವರಹಸ್ಯಂ ದಶಮಾಂಶಃ has several chapters devoted to

Bhasmaಭಸ್ಮ - it’s preparation, application, related mantra-s etc.

